INTERFAOL TA’LIM METODLARI

"Interaktiv" degan so’z inglizcha "interact" so’zidan kelib chiqqan. "Inter" – o’zaro, "act" – ish ko’rmoq, ishlamoq degan ma’nolarni anglatadi. Shunday qilib, interfaol o’qitish – bu, avvalambor muloqotli o’qitish bo’lib, jarayonning borishida o’qituvchi va o’quvchi orasida o’zaro ta’sir amalga oshiriladi. 
Interfaol o’qitishning mohiyati o’quv jarayonini shunday tashkil etadiki, unda barcha o’quvchilar bilish jarayoniga jalb qilingan bo’lib, erkin fikrlash, tahlil qilish va mantiqiy fikr yuritish imkoniyatlariga ega bo’ladilar. 
Bilish jarayonida o’quvchilarning birgalikdagi faoliyati deganda, ularni har birining o’ziga xos aloqada individual hissa qo’shishi, o’zaro bilimlar, g’oyalar va faoliyat usullari bilan almashinishlari tushuniladi. Shu bilan birga, bularning hammasi o’zaro xayrixohlik va qo’llab – quvvatlash muhitida amalga oshiriladi. Bu esa o’z navbatida yangi bilimlarni olishgagina imkoniyat bermasdan, balki bilish faoliyatining o’zini ham rivojlantiradi, uni yanada yuqoriroq koopertsiya va hamkorlik pog’onalariga olib chiqadi. 
Darslardagi interaktiv faoliyat o’zaro tushunishga, hamkorlikda faoliyat yuritishga, umumiy, lekin har bir ishtirokchi uchun ahamiyatli masalalarni birgalikda echishga olib keladigan diologli aloqani tashkil etish va rivojlantirishni ko’zda tutadi. Interfaol metod bitta so’zga chiquvchining, shuningdek, bitta fikrning boshqa fikrlar ustidan dominantlik qilishligini chiqarib tashlaydi. 
Dialogli o’qitish jarayonida o’quvchilar tanqidiy fikrlashga, shart- sharoitlarni va tegishli axborotni tahlil qilish asosida murakkab muammolarni echishga, alternativ fikrlarni chamalab ko’rishga, ulab va asosli ravishda qarorlar qabul qilishga, diskussiyalarda ishtirok etishga, boshqalar bilan muloqat qilishga o’rganadilar. Buning uchun darslarda individual, juftli va guruhli ishlar tashkil etiladi, izlanuvchi loyihalar, rolli o’yinlar qo’llaniladi, hujjatlar va axborotning turli manbalari bilan ish olib boriladi, ijodiy ishlar qo’llaniladi.
“SWOT-таҳлил” методи.
Методнинг мақсади: мавжуд назарий билимлар ва амалий тажрибаларни таҳлил қилиш, таққослаш орқали муаммони ҳал этиш йўлларни топишга, билимларни мустаҳкамлаш, такрорлаш, баҳолашга, мустақил, танқидий фикрлашни, ностандарт тафаккурни шакллантиришга хизмат қилади. 


Намуна:  Мобил  қурилмалар учун Андроид операцион тизимининг SWOT таҳлилини ушбу жадвалга туширинг.

	S
	Мобил қурилмалар учун Андроид операцион тизимидан фойдаланишнинг кучли томонлари
	Open source (очиқ кодли), фойдаланувчилар сонининг кўплиги...

	W
	Мобил қурилмалар учун Андроид операцион тизимидан фойдаланишнинг кучсиз томонлари
	Операцион тизимнинг виртуал машина орқали ишлаши...

	O
	Мобил қурилмалар учун Андроид операцион тизимидан фойдаланишнинг имкониятлари (ички)
	Beautiful UI  (чиройли интерфейс), Connectivity (барча мобил алоқа технологиялари ва Интернет билан боғланиш)...

	T
	Тўсиқлар (ташқи)
	 Маълумотлар хавфсизлигининг тўлақонли таъминланмаганлиги...


Хулосалаш» (Резюме, Веер) методи
Методнинг мақсади:  Бу  метод мураккаб, кўптармоқли, мумкин қадар, муаммоли характеридаги мавзуларни ўрганишга қаратилган. Методнинг моҳияти шундан иборатки, бунда мавзунинг турли тармоқлари бўйича бир хил ахборот берилади ва айни пайтда, уларнинг ҳар бири алоҳида аспектларда муҳокама этилади. Масалан, муаммо ижобий ва салбий томонлари, афзаллик, фазилат ва камчиликлари, фойда ва зарарлари бўйича ўрганилади. Бу интерфаол метод танқидий, таҳлилий, аниқ мантиқий фикрлашни муваффақиятли ривожлантиришга ҳамда ўқувчиларнинг мустақил ғоялари, фикрларини ёзма ва оғзаки шаклда тизимли баён этиш, ҳимоя қилишга имконият яратади. “Хулосалаш”  методидан маъруза машғулотларида индивидуал ва жуфтликлардаги иш шаклида,  амалий ва  семинар машғулотларида кичик гуруҳлардаги иш шаклида мавзу юзасидан билимларни мустаҳкамлаш, таҳлили қилиш ва таққослаш мақсадида фойдаланиш мумкин. 
Методни амалга ошириш тартиби:
тренер-ўқитувчи иштирокчиларни  5-6 кишидан иборат кичик гуруҳларга ажратади;
тренинг мақсади, шартлари ва тартиби билан иштирокчиларни таништиргач, ҳар бир гуруҳга умумий муаммони  таҳлил қилиниши зарур бўлган қисмлари туширилган тарқатма материалларни тарқатади;
ҳар бир гуруҳ ўзига берилган муаммони атрофлича таҳлил қилиб, ўз мулоҳазаларини тавсия этилаётган схема бўйича тарқатмага ёзма баён қилади;
навбатдаги босқичда барча гуруҳлар ўз тақдимотларини ўтказадилар. Шундан сўнг, тренер томонидан таҳлиллар умумлаштирилади, зарурий ахборотлр билан тўлдирилади ва мавзу якунланади.

Намуна: 
	Мобил операцион тизимлар

	Android
	iOS
	Windows Phone

	афзаллиги
	камчилиги
	афзаллиги
	камчилиги
	афзаллиги
	камчилиги

	
	
	
	
	

	


	Хулоса:


“Кейс-стади” методи
«Кейс-стади» - инглизча сўз бўлиб, («case» – аниқ вазият, ҳодиса, «stadi» – ўрганмоқ, таҳлил қилмоқ) аниқ вазиятларни ўрганиш,  таҳлил қилиш асосида ўқитишни амалга оширишга қаратилган метод ҳисобланади.  Мазкур метод дастлаб 1921 йил Гарвард университетида амалий вазиятлардан иқтисодий бошқарув фанларини ўрганишда фойдаланиш тартибида қўлланилган. Кейсда  очиқ ахборотлардан ёки аниқ воқеа-ҳодисадан вазият сифатида таҳлил учун фойдаланиш мумкин. Кейс ҳаракатлари ўз ичига қуйидагиларни қамраб олади:  Ким (Who), Қачон (When), Қаерда (Where), Нима учун (Why), Қандай/ Қанақа (How), Нима-натижа (What).
“Кейс методи” ни  амалга ошириш босқичлари
	Иш 
босқичлари
	Фаолият шакли 
ва мазмуни

	1-босқич: Кейс ва унинг ахборот таъминоти билан таништириш
	якка тартибдаги аудио-визуал иш;
кейс билан танишиш(матнли, аудио ёки медиа шаклда);
ахборотни умумлаштириш;
ахборот таҳлили;
муаммоларни аниқлаш

	2-босқич: Кейсни аниқлаштириш ва ўқув  топшириғни белгилаш
	индивидуал ва гуруҳда ишлаш;
муаммоларни долзарблик иерархиясини аниқлаш;
асосий муаммоли вазиятни белгилаш

	3-босқич: Кейсдаги асосий муаммони таҳлил этиш орқали ўқув топшириғининг  ечимини излаш, ҳал этиш йўлларини ишлаб чиқиш
	индивидуал ва гуруҳда ишлаш;
муқобил ечим йўлларини ишлаб чиқиш;
ҳар бир ечимнинг имкониятлари ва тўсиқларни таҳлил қилиш;
муқобил ечимларни танлаш

	4-босқич: Кейс ечимини  ечимини шакллантириш ва асослаш, тақдимот. 
	якка ва гуруҳда ишлаш;
муқобил вариантларни амалда қўллаш имкониятларини асослаш;
ижодий-лойиҳа тақдимотини тайёрлаш;
якуний хулоса ва вазият ечимининг амалий аспектларини ёритиш





«ФСМУ» методи
Технологиянинг  мақсади: Мазкур технология иштирокчилардаги умумий фикрлардан хусусий хулосалар чиқариш, таққослаш, қиёслаш орқали ахборотни ўзлаштириш, хулосалаш, шунингдек, мустақил ижодий фикрлаш кўникмаларини шакллантиришга хизмат қилади. Мазкур технологиядан маъруза машғулотларида, мустаҳкамлашда, ўтилган мавзуни сўрашда, уйга вазифа беришда ҳамда амалий машғулот натижаларини таҳлил этишда фойдаланиш тавсия этилади. 
Технологияни   амалга ошириш тартиби:
қатнашчиларга  мавзуга оид бўлган якуний хулоса ёки ғоя таклиф этилади;
ҳар бир иштирокчига ФСМУ технологиясининг босқичлари ёзилган қоғозларни тарқатилади:

иштирокчиларнинг муносабатлари индивидуал ёки гуруҳий тартибда тақдимот қилинади.
ФСМУ  таҳлили  қатнашчиларда касбий-назарий билимларни амалий машқлар ва мавжуд тажрибалар асосида тезроқ ва муваффақиятли ўзлаштирилишига асос бўлади.

 “Ассесмент”  методи
Методнинг мақсади:  мазкур метод таълим олувчиларнинг билим даражасини  баҳолаш, назорат қилиш, ўзлаштириш кўрсаткичи ва амалий кўникмаларини текширишга йўналтирилган.  Мазкур техника орқали таълим олувчиларнинг  билиш  фаолияти турли  йўналишлар (тест, амалий кўникмалар, муаммоли вазиятлар машқи, қиёсий таҳлил, симптомларни аниқлаш) бўйича ташҳис қилинади ва баҳоланади. 
Методни амалга ошириш тартиби:
 “Ассесмент” лардан  маъруза машғулотларида талабаларнинг ёки қатнашчиларнинг мавжуд билим даражасини ўрганишда, янги маълумотларни баён қилишда, семинар,  амалий машғулотларда эса мавзу ёки маълумотларни ўзлаштириш даражасини баҳолаш, шунингдек, ўз-ўзини баҳолаш мақсадида индивидуал шаклда  фойдаланиш тавсия этилади. Шунингдек, ўқитувчининг ижодий ёндашуви ҳамда ўқув мақсадларидан келиб чиқиб,  ассесментга қўшимча топшириқларни киритиш мумкин. 
Намуна. Ҳар бир катакдаги тўғри жавоб 5 балл ёки 1-5 балгача баҳоланиши мумкин.
Тест
1.Java тилида ворис олиш учун қандай калит сўздан фойдаланилади?
А. extends 
В. inheritance
С. super
Қиёсий таҳлил
Мобил операцион тизимлардан фойдаланиш кўрсатгичларини таҳлил қилинг?
Тушунча таҳлили
API қисқармасини изоҳланг...
Амалий кўникма
Андроит тизимида илова яратиш учун керакли инструментал дастурий воситаларни ўрнатинг?

“Тушунчалар таҳлили” методи
Методнинг мақсади: мазкур метод талабалар ёки қатнашчиларни мавзу буйича таянч тушунчаларни ўзлаштириш даражасини аниқлаш, ўз билимларини мустақил равишда текшириш, баҳолаш, шунингдек, янги мавзу буйича дастлабки билимлар даражасини ташҳис қилиш мақсадида қўлланилади. Методни амалга ошириш тартиби:
иштирокчилар машғулот қоидалари билан таништирилади;
ўқувчиларга мавзуга ёки бобга тегишли бўлган сўзлар, тушунчалар номи туширилган тарқатмалар берилади ( индивидуал ёки гуруҳли тартибда);
ўқувчилар мазкур тушунчалар қандай маъно англатиши, қачон, қандай ҳолатларда қўлланилиши ҳақида ёзма маълумот берадилар;
белгиланган вақт якунига етгач ўқитувчи берилган тушунчаларнинг тугри ва тулиқ изоҳини уқиб эшиттиради ёки слайд орқали намойиш этади; 
ҳар бир иштирокчи берилган тугри жавоблар билан узининг шахсий муносабатини таққослайди, фарқларини аниқлайди ва ўз билим даражасини текшириб, баҳолайди.
Намуна: “Модулдаги таянч тушунчалар таҳлили”
	Тушунчалар
	Сизнингча бу тушунча қандай маънони англатади?
	Қўшимча маълумот

	Activity
	илованинг бирорта ойнасини (интерфейс) бошқарувчи Java кенгайтмали файл
	

	adb (Android Debug Bridge)
	SDK орқали иловани ишга тушурувчи дастур
	

	SDK (Software Development Kit)
	андроид учун кутубхона
	

	JDK (Java Development Kit)
	Java дастурлаш тили учун кутубхона
	

	Layout Resource
	илова ойналарининг кўринишини сақловчи XML файл
	

	Manifest File
	илова учун керакли барча маълумотларни XML файл (мисол учун: илова номи, интент филтрлар, интернетга боғланиш)
	

	Service
	илова орти хизматлар яратиш учун синф
	


Изоҳ: Иккинчи устунчага қатнашчилар томонидан фикр билдирилади. Мазкур тушунчалар ҳақида қўшимча маълумот глоссарийда келтирилган. 
Венн Диаграммаси методи
Методнинг мақсади:  Бу метод график тасвир орқали ўқитишни ташкил этиш шакли бўлиб, у иккита ўзаро кесишган айлана тасвири орқали ифодаланади. Мазкур метод турли тушунчалар, асослар, тасавурларнинг анализ ва синтезини икки аспект орқали кўриб чиқиш, уларнинг умумий ва фарқловчи жиҳатларини аниқлаш, таққослаш имконини беради.
Методни амалга ошириш тартиби:
иштирокчилар икки кишидан иборат жуфтликларга бирлаштириладилар ва уларга кўриб чиқилаётган тушунча ёки асоснинг ўзига хос, фарқли жиҳатларини (ёки акси) доиралар ичига ёзиб чиқиш таклиф этилади;
навбатдаги босқичда иштирокчилар тўрт кишидан иборат кичик гуруҳларга бирлаштирилади ва ҳар бир жуфтлик ўз таҳлили билан гуруҳ аъзоларини таништирадилар;
 жуфтликларнинг таҳлили эшитилгач, улар биргалашиб, кўриб чиқилаётган муаммо ёҳуд тушунчаларнинг умумий жиҳатларини (ёки фарқли) излаб топадилар, умумлаштирадилар ва доирачаларнинг кесишган қисмига ёзадилар.
Намуна: Мобил илова маълумотларини сақлаш турлари бўйича
[image: ]
“Блиц-ўйин” методи
Методнинг мақсади: ўқувчиларда тезлик, ахборотлар тизмини таҳлил қилиш, режалаштириш, прогнозлаш кўникмаларини шакллантиришдан иборат. Мазкур методни баҳолаш ва мустаҳкамлаш максадида қўллаш самарали натижаларни беради. 
Методни амалга ошириш  босқичлари:
1. Дастлаб  иштирокчиларга    белгиланган мавзу юзасидан тайёрланган топшириқ, яъни  тарқатма материалларни алоҳида-алоҳида берилади ва улардан материални синчиклаб ўрганиш талаб этилади.  Шундан сўнг, иштирокчиларга    тўғри жавоблар тарқатмадаги «якка баҳо» колонкасига белгилаш кераклиги тушунтирилади. Бу босқичда вазифа якка тартибда бажарилади.
2. Навбатдаги босқичда тренер-ўқитувчи  иштирокчиларга  уч кишидан иборат кичик гуруҳларга бирлаштиради ва гуруҳ аъзоларини ўз фикрлари билан гуруҳдошларини таништириб, баҳслашиб, бир-бирига таъсир ўтказиб, ўз фикрларига ишонтириш, келишган ҳолда бир тўхтамга келиб, жавобларини «гуруҳ баҳоси» бўлимига рақамлар билан белгилаб чиқишни топширади. Бу вазифа учун 15 дақиқа вақт берилади.
3. Барча кичик гуруҳлар ўз ишларини тугатгач, тўғри ҳаракатлар кетма-кетлиги тренер-ўқитувчи томонидан ўқиб эшиттирилади, ва ўқувчилардан бу жавобларни «тўғри жавоб» бўлимига ёзиш сўралади. 
4. «Тўғри жавоб» бўлимида берилган рақамлардан «якка баҳо» бўлимида берилган рақамлар таққосланиб, фарқ булса «0», мос келса «1» балл қуйиш сўралади. Шундан сўнг «якка хато» бўлимидаги фарқлар юқоридан пастга қараб қўшиб чиқилиб, умумий йиғинди ҳисобланади. 
5. Худди шу тартибда «тўғри жавоб» ва «гуруҳ баҳоси» ўртасидаги фарқ чиқарилади ва баллар «гуруҳ хатоси» бўлимига ёзиб, юқоридан пастга қараб қўшилади ва умумий йиғинди келтириб чиқарилади. 
6. Тренер-ўқитувчи якка ва гуруҳ хатоларини тўпланган умумий йиғинди бўйича алоҳида-алоҳида шарҳлаб беради.
7. Иштирокчиларга  олган баҳоларига қараб, уларнинг мавзу бўйича ўзлаштириш даражалари аниқланади.

KEYSLAR BANKI 

Кейс. Математика дарсида ўқувчиларга ёзма иш вариантлари тарқатилди. Ўқитувчи синфни айланиб қуйидагича луқмалар билан ўқувчиларга мурожат қиляпти.
Кимда-ким биринчи бўлиб 10-15 дақиқа ичида ҳамма мисолларни тўғри ечса  “аъло” баҳо бўлади ва энг юқори баллни қўяман.
Жавохир, 3- мисолни, яна бир фикрингни жамлаб текшириб чиқишинг керак.
Зарнигорга бугун  қойил қолсак бўлади, у жуда яхши  ва тез ишлаяпти.
Илёс сен ҳамма мисолларни ечиб бўлдингми? Нодирага бер, бўлмаса паст балл олишинг тайин, гапим тўғрими?
Элёр Асқаров бугун уйга берилган вазифани ҳам тайёрлаб келибди, хозир мисолни ҳам тўғри ечаяпти, баракалла.
Дилфуза Собирова ҳамма мисолларни 1 чи бўлиб ҳам тўғри, ҳам тартиб билан ишлади. Мен унга энг юқори баллни қўяман.
Болалар, ёзма иш учун ажратилган вақт ҳам тугади, тезроқ тамомланглар. Ҳозир жавобларни текшириб чиқамиз. Дилшода, биринчи жавобни ўқи.
Кимда шундай жавоб чиққан? Тўғри, ким адашибди? Хато ишлаганган мисолларни белгилаб чиқиш керак бўлади.
1.   Ўқтувчининг хар қайси мулохазасига баҳо беринг.
2.   Ўқтувчининг худди шу мулоҳазаларидан 8 синфда фойдаланиш мумкинми?
3.   Ушбу вазиятларни педагогик – психологик жихатдан қандай изохлайсиз?
4. Ўз фикрингизни боланинг ўзлаштириш даражасига таълимга дефференсиал ёндашув қанчалик таъсир этади. Ўз фикрингизни “Қандай?” технологияси асосида изоҳлаб беринг.

кейс:  Ўқитувчи ёзма ишини таҳлил қила туриб, баҳоларни изохлай бошлади:
Фарход, сенга яхши. Сенинг ишинг ҳар доимгидек. Аммо биргина хатога йўл қўйибсан, афсус. Биламан, бу албатта тасодифий хато, лекин барибир хатода.
Ҳасанбой, сенга хам “яхши ” баҳо. Табриклайман, баракалла, энди буёғини бўшаштирма!
Жамил, бу сафар сенда хато кам. Аввалги ишларинга қараганда анча яхши. Буни сезиларли ўзгариш деса бўлади. Яна харакат қилсанг ўртоқларинга етиб оласан, “қониқарли”.
1.    Ўқитувчининг бохолаш мушоҳадаси, ўқувчи психикаси қандай таъсир қилинишини таҳлил қилинг.
2    Ўқитувчи қонақарсиз бахо олган ўқувчининг  номига ўзининг ижобий баҳолаш мушоҳадасини қаратиш билан қандай вазифани ечишга уриняпти?
3.    Ўқитувчининг турли баҳо олган ўқувчилар номига билдирган баҳолаш мушоҳадаси вариантларидан мисоллар келтиринг (ижоби, салбий, нейтрал) ва бу ўқувчининг гуруҳдаги мавқеига қандай таъсир қилишини шарҳланг.
	3-кейс: Гиперактив болалар тенгдошлари орасида ўз хулқ-атвори билан ажралиб турадилар. Бундай болалар ҳаддан ташқари фаол бўладилар ва узоқ муддат бир нарса устида диққатларини жамлай олмайдилар.
“1 синфда дарс кетмоқда. Болалар дафтарда мустақил иш бажармоқдалар. Азиз барча билан бирга ишламоқда.  Лекин бирданига унинг нигоҳлари дафтардан узилиб, доскага кейин ойнага қаради. Боланинг юзида бирданига табассум пайдо бўлди ва у анчадае бери чўнтагида олиб юрган рангли шарчаларини қўлига олди. Унинг ҳаракатлари тез ва шовқинли чиқди. Азиз стулини орқага ўгириб, қўлидаги ўйинчоғини орқадаги синфдошига мақтана бошлади. Ўз хатти-ҳаракатига нисбатан этарлича жавоб олмаган бола ўрнидан туриб сумкасининг ичидан қалам ола бошлади. Ноқулай жойлаштирилган сумка бирданига тушиб кетди. Ўқитувчининг огоҳлантиришларидан сўнг жойига ўтирган Азиз ҳеч қанча вақт ўтмай яна стулдан “судралиб тушишни” бошлайди. Яна огоҳлантириш берилади, яна бола қисқа муддатгагина диққатини дарга қаратади... Ниҳоят қўнғироқ чалинади, Азиз биринчилардан бўлиб синфдан югуриб чиқиб кетади.”
Мутахассислар болаларда диққат этишмаслиги синдромининг қуйидаги белгиларини ажратиб, уларнинг 3 гуруҳга классификациялаганлар: 
	Гиперактивлик белгилари
	Еътиборсизлик белгилари
	Импулсивлик белгилари

	Қўл ва оёқ кафти, бармоқларининг қўзғалувчанлиги; талаб  қилинганда бир жойда жим ўтира олмаслик; жим ва хотиржам ўйнай олмаслик; кўп гапириш.
	Ташқи таъсирларга тез берилиши; берилган топшириқларни бажаришдаги қийинчиликлар; топшириқларни бажаришда эътиборни бир нуқтага қаратиб туришдаги қийинчилик; бир ишни якунламай иккинчисига ўтиб кетиш; кўпинча бола ўзига нисбатан мурожаатни эшитмагандек тутади; зарурий нарсаларини доимо йўқотиб юради.
	Сабрсизлик; саволни охиригача эшитмай, ўйламай жавоб бериш, диққатини жамлай олмаслик; атрофдагиларга халақит бериш; бажараётган ишини оқибатини ўйламай ҳаракат қилиш.  


 1-синф ўқувчиси Азизнинг хатти-ҳаракатларини юқоридаги жадвал асосида таҳлил қилиб, унинг ота-онаси учун гуруҳ мураббийси сифатида тавсиялар ишлаб чиқинг.
Микрокейс-1
“... IХ синфда бизга янги ўқитувчи келди, у бизнинг синф рахбаримиз бўлди. Бизнинг синфимиз мактабдаги энг яхши синф хисобланарди. Аввалги синф рахбаримизнинг рахбарлик услуби-демократик услуб эди. Жамоада кайфият доимо тетик эди. Ҳис-туйғу некбинлиги ҳаммага хос эди. Мен Т.В. синфдаги “юлдузлар”ни ажратиб кўрсатмасди демоқчи эмасман. Йўқ, бизнинг синфимизда учта пешқадам бор эди. Т.В. уларга таяна олар, уларнинг  таъсиридан фойдаланиб, интизом ва жамоа уюшқоқлигини мустахкамларди.  Лекин унинг кимнидир ёқтирмаганлигини эслай олмайман. У ҳаммани хис этар, хаммани ажратиб кўрсатишга интилар эди. Ишонч маслахат бериш, ахборот унингн рахбарлигини асосий шакллари эди. Тўғри буйруқлар ҳам бўларди, лекин бу буйруқлар ундан эмас, синф фаолларидан чиққан бўлар эди. ИХ синфгача бизда яна ана шундай мухит бўлган эди. 8 синф охирларидаёқ биз Т.В. кетаётганлигини билардик. Ҳамма хафа ҳамма чуқур қайғуда эди. 
	С.А. Билан биринчи тарбиявий соатимиз қизғин ўтди. Биз мактабдаги бундан кейинги йилларимиз хақида гапирдик – бу сухбатда барча фаол иштирок этди. Биз бу  икки йил унитилмас бўлишини хохлардик албатда. С.А. бизларга “Олтин тоғлар” ваъда қилди. Биз у ерга  бу ерга борамиз деб катта ваъдалар берди. Биз бу икки йилни эслаб қолишимиз кераклигини ва хокозо шу каби гапларни гапирди. Тарбиявий соатда биз синф етакчиси билан болалардан тушадиган таклифларни пухта ўйлашни топширишга қарор қилдик.   Ҳар бир секторга (ўқув оммавий маданий) бир йилга мўлжалланган иш режасини ўйлаб кўришни топширдик.  Лекин орадан икки уч кун ўткач С.А. дарсдан кейин синф фаолларини олиб қолиб бизни 9 синфнинг  бир йилга мўлжалланган иш режамизни ўқиб берди, ва холанки болалардан қутига  (фикр мулохазалар билдирилган ёзувлар битилган қоғоз ташланадиган махсус жойга)  хали таклифларнинг тушиши давом этаётган эди биз изтирорбда эдик. Лекин С.А. ташаббускорлик билан шуғулланиш етар, 9 А синфнинг режаси бор, бизники эса хали ҳам йўқ, ишга шундай муносабатда бўлсак (у таклиф ёзилган қоғозларни назарда тутаётган эди) яна ярим йил режасиз юрамиз деди. Биз норозилик билдира бошладик. Лекин бунга жавобан  бу йилларда характеристикалар хақида ҳам ўйлаб кўриш керак деган дўқ пўписани эшитдик. Биз бу мажлисдан гаранг бўлиб тарқалдик. Бизга бизни асло қизиқтирмайдиган  бир талай тадбирларни тиқиштиришгани нафратимизни қўзғотарди. Синф бурчаклари кўриги олдидан С.А. шахсан ўзи редкологиямиз  тайёрлаган синф бурчагини қайтадан ишлаб чиқди. Эскиси гўё чиройли эмас у эса уни чиройли қилган эмиш. Бизга алам қиларди С.А. ашаддий авторитар рахбар эди. Ҳозир мен  у синфимизнинг  кучли эканлигини ўзини ўзи бошқариш ривожланганлигини жамоа таркиб топганини била туриб нега бундай иш тутган экан деб ўйлайман. Балки ўз обрўсини йўқотиб қўйишдан қўрқандир. Унинг даврида  синф позитсиясини бериб қўйиб энг яхшиси бўлмай қолишдан чўчигандир. С.А. энг кўп ана шундан қўрқан. Биз жамоат ишида  бизга қизиқарли бўлгани учун эмас, биринчи ўринда қўлдан бойбермаслик учун иштирок этишимиз керак эди. Биз “Кузги балга тайёргарлик кўришда у бизнинг мактабдаги сўнги балимиз бўлгани учун эмас балки буя кун чиқаришда хисобга олиниш учун фаол иштирок этишимиз керак” эди. Биз бу биринчи ўринни хатто жуда ёмон кўриб қолдиук. С.А. келиши билан жамоадаги кайфият ҳам ўзгарди. Бизда кичик болаларга хос бўлган атайин тескари иш қилиш истаги пайдо бўлди. Синфда тўла лоқайдлик хукм сура бошлади демочи эмасман лекин аввал мавжуд бўлган ғайрат шижоат  умидворлик йўқ эди. Аваллари қизиқарли бахслар тарбиявий соатлар бўлар эди. Энди эса жуда зерикарли бўлиб қолди. Тарбиявий соатда 10-15 минут панд насихат қилинади.  10 синфда сиёсий соатларни синф рахбари ўтказади. Ҳамма синф ички тадбирлардан совиди лекин биз мактаб тадбирларига тайёргарлик кўраётганимизда синф хаяжонга тушар эди. Бизнинг дурустгина қизлар рақс гурухимиз бор эди, ўғил болаларимиз эса мактаб ансамбилида қатнашишар эди. Биз кечқурунлари репититсияга тўпланар эдик айни пайтда деярли бутун синф йиғилар эди, чунки ҳаммага иш етарли бўлар эди. Бу ерда С.А. бўлмасди. Бизларнинг ҳаммамизда  10 синфдаги  янги йил мухрланиб қолди.  Уни сенарийдан  тортиб арча ўйинчоқларигача ўзимиз  ташкил этган Эдик. Шундай қилиб ,умуман гапирганда жамоадаги кайфият барқарор эмас эди,биз синф тадбирларига лоқайд қараб синфдан ташқарида фаоллика интилардик.
Биз мактабтаги  дустларимиз билан учрашамиз, ўтмишни, мактабни  эслаймиз. Хатто ҳозир , катта одамлар бўлиб қолганимизда  хам биз синф рахбаримиз С.А. ни биз билан алоқа боғлай олмани учун хар қалай қоралаймиз. Тўғри ,биз хам ёш бола эмас Эдик, лекин рўй берган нарсаларнинг  кўпида у айбдор эди.
Саволлар. 
1. Гурухдаги ижтимоий мухит нималарга боғлиқ?
2. Жамоада  ўқувчиларни жипслаштириш  учун педагог қандай йўл тутиши лозим?
3. Ўз жавобларингизни қуйидаги жадвалда умумлаштиринг:
	Муаммо
	Муаммонинг сабаблари
	Муаммонинг ечими

	

	
	



Микрокейс-2
“...Таснифлаш учун олинган жамоанинг ривожланиши жўн эмас. Бошланғич  мактабдаги рахбарликнинг демократик усули 4 синфда авторитар усул Билан алмашди.бизда Янги синф рахбари – математика муаллим пайдо бўлди. У ўқувчиларни  жуда қатиқ тутиб туришга одатланган эди, тарбиявий соатлар  панд насихат соатларига айланди.О.И. нинг умумий маданий даражаси  ўртачадан пастроқ эди. У қиз болани доскага чиқариб, унинг кўйлаги этагининг  бир чеккасини  кўтариши  ва Айни пайтда:”Ҳамма ёғингни  қора куя қилибсанку .бундай калта кўйлакда юриб бўладими аҳир? Ўзингиз ўйлаб кўринг ,бу ерда ўғил болалар ўтиришган бўлса , у эса ...”-дейиши  мумкин эди .О.И. нинг фанни билиши хам унчалик эмас эди. 7-8 синфлардаёқ  болалар кўпинча  мактаб олимпиадаларида ўзлари еча олмаган  масалаларни  олиб келишардива О.И. уларни еча олмасди.9 синфда янги математика ўқитувчисига  биз билан жуда кўп шуғилланишига тўғри келди , чунки  у дарс бераётган фанни  деярли билмас эди...
	Йиллар ўтди. Биз энди кўп нарсаларни англаб етишга уринамиз, кўпгина мактаб  мураббийларини миннадорчиллик билан эслаймиз. Лекин хеч ким, ҳатто  унинг собиқ “эркатойлари” ҳам О.И.ни  изтиробга тушмай  эслолмайди.
	4 синфга келганимизда биз бир бутун нарса эдик. Эндигина  пионер отеряд тузилган, биз хақиқй ҳаёт билан яшашни ҳоҳлар эдик. Лекин афсус булар ҳозирча рўёбга чиқмади… Ластлабги пайтларда  биз бошланғич  синфларда  ўқитган ўқитувчимиз – синфимизда  рўй бераётган воқилардан  жуда истиробга тушадиган  ажойиб инсон, тажрибали педагог ҳузурига бориб турар эдик. Лекин бу янги синф раҳбарига ёқмас эди. 4 синфдан  6 синфгача  биз бирон марта  бўлса ҳам синф ишларини манфаатдорлик Билан муҳокама қилган ҳолни эслай олмайман.Ҳар доим фақат синф раҳбари гапирар, биз эса сукут сақлар эдик. Бизнинг синфимиз кучли эди, деярли ҳамма яҳши ўқирди. Агар айрим болалар ҳақида гапирадиган бўлсак, деярли ҳар бир бола қизиқарли шаҳс эди. Кўпчилик мактабдан ташқари тўгараклар ва сексияларда  фаол қатнашарди. “Мактабда ҳам синфдан ташқарида ҳам кўп болалар жамоат ишлари билан шуғилланишар эди” синфда эса ҳақиқ жамоа йўқ эди, чунки аҳамиятга молик  ишни ўзи йўқ эди. Қилинган ишлар эса фақат ҳўжакўрсинга қилинар эди. Синфнинг расмий ва норасмий тузилмалари мутлақо бир-бирига москелмасди. Бунинг сабаби шундаки, синф раҳбари барча лавозимларга ўз «еркатойлари”ни  қўйишга уринар эди, уларнинг кўпчилиги эса ўз нуқтаи назарига эга бўлмай. О.И.нинг кўрсатмасига асосан  ҳаракат қилишарди. Лекин амалда фаолият йўқ эди.
	Энди бизни ҳуч ким  ҳаракатга сололмайдиганга ўхшарди. Лекин тўсатдан мўжиза рўй берди. 7 синфда бизда С исмли бола пайдо бўлди. У Тошкентдан келган эди. Комолотнинг собиқ раиси бўлган бу ҳар томонлама билимдон, улкан ташкилотчилик қобилиятларга эга бўлган, ички ва ташқи маданиятни ўзида мужассамлаштирган бу бола тез орада синфнинг муҳаббати ва ҳурматига созовар бўлди. Шундай бўлдики,С таркибига ушбу ишнинг муалифи ҳам кирган кичик гуруҳга дарҳол аъзо бўлди. У тез орада бизнинг пешқадамимизга айланди.С ўзининг собиқ синфда амалга оширилган ишлар ҳақида кўп ҳикоя қилиб берар эди, биз жуда қизиқиб қолдик: биз ҳам шундай қилсак бўлмайдими? Синфдаги бошқа болалар билан гаплашдик. Айрим болалар бизни  қўллаб-қувватладилар, кўпчилик пассив муносабатда бўлди қилиб кўрингларчи, ниманинг уддасидан чиқар экансиз, биз эса қараб турамиз. “Мўжизалар кечаси” биринчи катта тадбир бўлди. Физика ва химия муаллимлари бизга катта ёрдам бердилар. Кеча жуда муффоқиятли ўтди. Шундан кейин болалар синфдаги вазиятни ўзгартириш  мумкин ва зарурлигини тушундилар. Бир ҳиллик, мазмунсиз хаёт барчанинг  жонига теккан еди. С синф ишларини очиқ танқид қилди ва аниқ иш режасини таклиф этди. Энди синф раҳбаридан ҳеч ким қўрқмас эди..
	Синфда ишлар қизиб кетди. Биз бутун синфимз билан ёзги таътилда Самарқандга бориш иштиёқи билан ёна бошладик. Бунинг учун мактабда биринчи ўринни эгаллашимиз керак эди. Бу осон эмас эди. Ҳамма биз фақат яхши ўқий олишимизга одатланиб қолган эди. Йил якунларига кўра  7 А синф мактаб камолотида  энг яхши деб топилганда хама ҳайратдан ёқа ушлаб қолди. Биз ўзимиз ўзимизни танимас эдик. Биз учун  яшаш қизиқарли  бўлиб қолди, биз ўзимизга ва ўз кучимизга ишонч ҳосил қилдик. Биз тўла ўзини ўзи бошқаришга ўтган эдик. Дарслардан кейин ҳеч ким  синфдан кетишга шошилмасди.8 синфда энди ҳақиқий жамоа вужудга келди.Москвага сафаримиз  бизни янада жипислаштирди. С бизнинг рахбаримиз бўлди. Энди ҳеч ким ўзини синфдан  ташқарида тааввур этолмасди. Дўстона гуруҳлар  сақланиб қолди, лекин эндиликда улар биргаликда  уюшган жамоадан иборат эди.
	9 синфда бизга янги синф раҳбари-адабиёт муаллими келганда қувончимиз чексиз эди. Бу жуда иштиёқли, ўз фанини  чуқур биладиган, ажойиб инсоний фазиллатларга эга бўлган  инсон эди. У жамоамизга тез киришиб кетди. Энди бизнинг хатто ўртоғимиз, жамоамизнинг аъзоси  бор эди ва аввалгидек  диктатор эмас эди. Синфимиз мактабни битириб кетгунча энг яхши синф номини сақлаб қолди. Ҳозир ҳам бизнинг жамоамиз тарқаб кетган эмас. Биз турли шаҳарларга жўнаб кетдик,лекин йил ўтмай,бутун синфимиз бирга тўпланиб туради
Саволлар.
1 Синф жамоасини  бошқаришда қандай йўл тутилган?
2. Гурухдаги шахслараро муносабатлар қайси омиллар таъсирида  юзага келган.   
3. Ўз жавобларингизни қуйидаги жадвалда умумлаштиринг:
	Муаммо
	Муаммонинг сабаблари
	Муаммонинг ечими

	

	
	


                                                
Микрокейс-3
Маълум муддат тиббий даволанишда бўлиб, янги ўқув йилидан яна қайтадан ишга қайтган математика ўқитувчиси Н.Хафизов 8- синф ўқувчиларида алгебра фанидан амалий машғулотини ўтказаётган эди. Амалий машғулотида ўқувчиларни кичик гуруҳларда ишлашларини ташкиллаштирди. Ўқувчилар кичик гуруҳларда ишларни давом эттираётган бир пайтда, машғулот бошланганига ўттиз дақиқа бўлганида мазкур гуруҳ талабаси А.Садикова эшиқни очиб, синфга киришга рухсат сўради. Ўқитувчи эса машғулот бошланганига анча вақт бўлганини, у бир неча маротабадан бўён кечикиб келаётганини айтиб, машғулот вақтида кечга қолган ўқувчи А.Садикованинг синфга киришига рухсат бермади. Ўқувчи эса, синфдан чиқиб кетишни хоҳламади. Ўқитувчи ундан синфдан чиқиб кетишни талаб этди ва охир-оқибат хонадан чиқариб юборди. Эртаси куни аудиторияга киритилмаган қизнинг онаси номидан мактаб директорига шикоят хати келиб тушди. Шикоят хатида ўқувчи-қизнинг онаси тоби йўқлигига қарамасдан ва ҳар қандай ҳолатда ҳам ўқитувчи ўқувчини машғулотга киритмасдан, уни туртиб синфдан чиқариб юборгани педагогик этика зид иш эканлиги, ўқитувчининг компетентлигини аниқлаш учун Давлат тест марказидан холис экспертлар чақириб, синовдан ўтказиш ва шикоятга ёзма равишда жавоб қайтариш, агар керакли чора кўрилмаса, юқори ташкилотларга мурожаат қилиши ҳақидаги талабни қўйган эди. 
Эртаси куни мактаб директори ва ўринбосари Н.Хафизовни бу ҳақида огоҳлантирди. Ўқитувчи эса директорга у ҳеч қандай ортиқча ҳаракат қилмагани, ўқувчи қиз ҳамма вақт дарсга кечикиб келишини айтиб қўпол муносабатда бўлди. Бир ҳафта муддат ўтиб, тумани ХТБ бўлими мудираси директордан мазкур масалани йиғилишда муҳокама қилиб, қарор чиқариб беришни сўради.    
	Педагогик кенгашда мазкур масала муҳокама этилди. Профессор-ўқитувчилар ҳар қандай вазиятда ҳам Н.Хафизовни қўллаб-қувватлашларини билдирди. Бироқ ўқувчи-қизнинг бетоб эканлигини ҳисобга олиб, ундан узр сўраш ҳақидаги таклифни киритишди. Н.Хафизовга сўз берилганда эса, у педагоглик одобига зид ҳеч қандай хатти-ҳаракат содир этмаганлигини, ўқувчи-қиздан узр сўрамаслигини билдирди. Орадан бир ҳафта муддат ўтиб, Н.Хафизов мактаб директорининг ишдан бўшамаслиги ҳақидаги илтимосига карамасдан, ўз аризасига кўра вазифасидан озод этилди. 
	Юқорида келтириб ўтилган вазиятни таҳлил этинг. Сиз Н.Хафизовнинг  ўрнида бўлганингизда қандай йўл тутган бўлар эдингиз? Н.Хафизовнинг ишдан бўшаб кетиши тўғри бўлдими? 
Аниқ вазиятларни босқичма-босқич таҳлил этиш ва ҳал этиш бўйича тингловчиларга услубий кўрсатмалар
	Иш босқичлари ва вақти 
	Маслаҳат ва тавсияномалар 

	1. Кейс билан танишиш (индивидуал) –  3 дақиқа 
	Тақдим этилган аниқ вазиятлар билан танишиб  чиқинг. Муаммоли вазият мазмунига алоҳида эътибор қаратинг. Муаммоли вазият қандай масалани ҳал этишга бағишланганлигини аниқланг. 

	2. Кейсдаги асосий ва кичик муаммоларни аниқлаш (индивидуал ва кичик гуруҳларда) – 5 дақиқа 
	Кейсдаги асосий ва кичик муаммоларни аниқланг. Ўз фикрингизни гуруҳ билан ўртоқлашинг. Муаммони белгилашда исбот ва далилларга таянинг. Кейс матнидаги ҳеч бир фикрни эътибордан четда қолдирманг. 

	3. Муаммо ечимини топиш ва эришиладиган натижани аниқлаш – 7 дақиқа 
	Гуруҳ билан биргаликда муаммо ечимини топинг. Муаммога доир ечим бир неча вариантда бўлиши ҳам мумкин. Шу билан бирга сиз топган ечим қандай натижага олиб келиши мумкинлигини ҳам аниқланг. 

	4. Кейс ечими учун таклиф этилган ғоялар тақдимоти (кичик гуруҳларда) – 5 дақиқа 
	Гуруҳ билан биргаликда кейс ечимига доир тақдимотни тайёрланг. Тақдимотни тайёрлашда сизга тақдим этилган жавдалга асосланинг. Тақдимотни тайёрлаш жараёнида аниқлик, фикрнинг ихчам бўлиши тамойилларига риоя қилинг. 



Кейс ечими учун таклиф этилган ғоялар тақдимоти учун чизма намунаси
	Муаммо (асосий ва кичик муаммолар)
	Ечим
	Натижа

	
	
	




-Кечирасиз, мен яна дарсга тайёрланмай келдим.-деди танаффусда ўқувчи ўқитувчига.
-Яна? Нима учун?-одатга айланган норози оҳангда сўради ўқитувчи. Лекин ўқитувчи ўзини бироз тутиб олди, ўқувчини койиш учун айтадиган гаплари томо\ига тиқилиб қолгандай бўлди.
-Айтолмайман. Лекин у мен учун жуда зарур эди. Узрли сабабга кўра тайёрлана олмадим... Сиз ишонасизми?
-Ҳа Валижон, ишонаман. Келажакда тузалишинга ҳам ишонаман. Тушинтирмай қўяқол, керак эмас...

Саволар:
Ўқитувчи тўғри иш тутдими?
Бунда унинг қандай шахсий сифатлари намоён бўлди?
Бундай вазиятда ўзингизни қандай тутардингиз?
Коллеж ҳаётидан ушбу мазмундаги вазиятга мисол келтиринг.
[bookmark: _GoBack]

Кейсни бажариш босқчилари ва топшириқлар:


Кейсдаги муаммони келтириб чиқарган асосий сабабларни белгиланг(индивидуал ва кичик гуруҳда).


Мобил иловани ишга тушириш учун бажариладагина ишлар кетма-кетлигини белгиланг (жуфтликлардаги иш).







Ф


фикрингизни баён этинг


С


фикрингизни баёнига сабаб кўрсатинг


М


кўрсатган  сабабингизни  исботлаб мисол келтиринг	


У


фикрингизни умумлаштиринг 












S – (strength)


кучли томонлари


W – (weakness)


заиф, кучсиз томонлари


O – (opportunity)


имкониятлари	


T – (threat) 


тўсиқлар 

